
ՙ__՚_____________2017 թ. N ____-Ա
ՎԱՐՁԱԿԱԼՈՒԹՅԱՄԲ ԳՈՒՅՔ ՏՐԱՄԱԴՐԵԼՈՒ ՄԱՍԻՆ
          Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ կետը և Հայաստանի Հանրապետության կառավարության 2013 թվականի հոկտեմբերի 3-ի թիվ 1106-Ն որոշմաման դրույթները` Հայաստանի Հանրապետության կառավարությունը  ո ր ո շ ու մ է.

  
1. Հայաստանի Հանրապետության սեփականություն հանդիսացող Հայաստանի Հանրապետության Շիրակի մարզի Նոր Կյանք համայնքի 7-րդ փողոց թիվ 2 հասցեում գտնվող շենքի 1-ին հարկից 1 020 000 ՀՀ դրամ գնահատված արժեքով 48.75 քառ.մետր ընդհանուր մակերեսով տարածքը հետ վերցնել Հայաստանի Հանրապետության Շիրակի մարզպետարանի ենթակայության <Հայաստանի Հանրապետության Շիրակի մարզի Նոր Կյանքի միջնակարգ դպրոց> պետական ոչ առևտրային կազմակերպությունից և 5 /հինգ/ տարի ժամկետով, ուղղակի ձևով վարձակալությամբ տրամադրել նախկին վարձակալ Հայաստանի Հանրապետության Շիրակի մարզի Նոր Կյանքի գյուղական համայնքի ղեկավարի աշխատակազմին /գյուղապետարանին/ /պետական գրանցման վկայական՝ N 002450/՝ համայնքային ենթակայության մանկապարտեզի գործունեությունը կազմակերպելու նպատակով:  


2. Սահմանել, որ.


1) վարձակալության տրամադրվող գույքի ամսեկան վարձավճարը  կազմում է 11 000  ՀՀ դրամ,

2) վարձակալության հանձնված գույքի վարձակալական վճարներից ստացված դրամական միջոցներն ուղղվում են Հայաստանի Հանրապետության պետական բյուջե: 

3. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) սույն որոշումն ուժի մեջ մտնելուց հետո եռամսյա ժամկետում <Հայաստանի Հանրապետության Շիրակի մարզի Նոր Կյանքի միջնակարգ դպրոց> պետական ոչ առևտրային կազմակերպության հետ կնքել 2013 թվա​կանի ապրիլի 17-ին կնքված                   N 60/0013 ոչ բնակելի տարածքի անհատույց օգտա​գործման պայմանագիրը՝ սույն որոշման 1-ին կետում նշված տարածքի մասով լուծելու մասին համաձայնագիր՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանց​ման ծախսերը ենթակա են իրականացման՝ <Հայաստանի Հանրապետության Շիրակի մարզի Նոր Կյանքի միջնակարգ դպրոց> պետական ոչ առևտրային կազմակերպության միջոցների հաշվին,

2) սույն կետի 1-ին ենթակետում նշված աշխատանքների ավարտից հետո երկամսյա ժամկետում, Հայաստանի Հանրապետության Շիրակի մարզի Նոր Կյանքի գյուղական համայնքի ղեկավարի աշխատակազմի /գյուղապետարանի/ հետ կնքել սույն որոշման 1-ին կետում նշված տարածքի վարձակալության պայմանագիր՝ դրանում նախատեսելով, որ պայմանագրի նո​տարական վավերացման և պայմանագրից ծագող գույքային իրավունքների պետա​կան գրանցման ծախսերը ենթակա են իրականացման Նոր Կյանքի գյուղական համայնքի ղեկավարի աշխատակազմի /գյուղապետարանի/ միջոցների հաշվին:

4. Հայաստանի Հանրապետության Շիրակի մարզպետին՝ յուրաքանյուր բյուջետային տարվա վերջում, Հայաստանի Հանրապետության կառավարությանն առընթեր պետական գույքի կառավարման վարչության կողմից տրամադրված տեղեկատվության հիման վրա, Հայաստանի Հանրապետության ֆինանսների նախարարություն ներկայացնել առաջարկություն՝ տվյալ տարվա պետական բյուջեով նախատեսված Հայաստանի Հանրապետության կառավարության պահուստային ֆոնդից, որպես դրամաշնորհ, սույն որոշման համաձայն կնքված պայմանագրով վարձակալի կողմից Հայաստանի Հանրապետության պետական բյուջե տվյալ տարվա փաստացի վճարված գումարի 20 տոկոսի չափով, <Հայաստանի Հանրապետության Շիրակի մարզի Նոր Կյանքի միջնակարգ դպրոց> պետական ոչ առևտրային կազմակերպությանը փոխանցելու նպատակով <Հայաստանի Հանրապետության Շիրակի մարզպետարանի աշխատակազմ> պետական կառավարչական հիմնարկին հատկացնելու վերաբերյալ:

ՏԵ Ղ Ե Կ Ա Ն Ք

<ՎԱՐՁԱԿԱԼՈՒԹՅԱՄԲ ԳՈՒՅՔ ՏՐԱՄԱԴՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ Շիրակի մարզպետարանի ենթակայության <Հայաստանի Հանրապետության Շիրակի մարզի Նոր Կյանքի միջնակարգ դպրոց> ՊՈԱԿ-ին ամրացված ՀՀ կառավարությանն առընթեր պետական գույքի կառավարման վարչության տնօրինության ՀՀ Շիրակի մարզ, գ. Նոր Կյանք փողոց 7, թիվ 2 հասցեում գտնվող շենքի 1-ին հարկից 48,75 քառ.մետր մակերեսով տարածքը՝ համայնքային ենթակայության մանկապարտեզի գործունեությունը կազմակերպելու նպատակով, 2015 թվականից մինչև մեկ տարի ժամկետով վարձակալությամբ է տրամադրվել Հայաստանի Հանրապետության Շիրակի մարզի Նոր Կյանքի գյուղական համայնքի ղեկավարի աշխատակազմին /գյուղապետարանին/:

ՀՀ Շիրակի մարզի Նոր Կյանք գյուղական համայնքը չունենալով նախադպրոցական տարիքի երեխաների կրթությունն ու դաստիարակությունը կազմակերպելու համար համապատասխան հաստատություն դեռևս 2015 թվականին դիմել էր ՀՀ Շիրակի մարզպետարան՝ <Հայաստանի Հանրապետության Շիրակի մարզի Նոր Կյանքի միջնակարգ դպրոց> ՊՈԱԿ-ին ամրացված շենքից համապատասխան տարածք մեկ տարի ժամկետով Նոր Կյանք գյուղական համայնքին վարձակալությամբ տրամադրելու խնդրանքով և ՀՀ կառավարության 22.02.2001թ. թիվ 125 որոշմամբ սահմանված կարգի պահանջներին համապատասխան <Հայաստանի Հանրապետության Շիրակի մարզի Նոր Կյանքի միջնակարգ դպրոց> ՊՈԱԿ-ին ամրացված շենքի 1-ին հարկից 48,75 քառ.մետր մակերեսով տարածքը՝ համայնքային ենթակայության մանկապարտեզի գործունեությունը կազմակերպելու նպատակով, մեկ տարի ժամկետով վարձակալության էր տրամադրվել Նոր Կյանքի գյուղապետարանին:

 Հաշվի առնելով, որ արդյունքները արդարացրել են ակնկալիքները ՀՀ Շիրակի մարզպետարանը ՀՀ կառավարությանն առընթեր պետական գույքի կառավարման վարչություն է ներկայացրել ՀՀ կառավարության 03.10.2013թ. թիվ 1106-Ն որոշմամբ հաստատված կարգին համապատասխան հայտ՝ Նոր Կյանքի գյուղական համայնքի կողմից վարձակալած տարածքը ևս 5 տարի ժամկետով համայնքին ուղղակի ձևով վարձակալության տրամադրելու առաջարկությամբ: 

Ելնելով վերոգրյալից և հաշվի առնելով, որ ներկայացված փաստաթղթերը համապատասխանում են ՀՀ կառավարության 03.10.2013թ. թիվ 1106-Ն որոշմամբ հաստատված կարգի պահանջներին, ՀՀ կառավարությանն առընթեր պետական գույքի կառավարման վարչության կողմից մշակվել է նշված որոշման նախագիծը, որով առաջարկվում է  ՀՀ Շիրակի մարզ, գ. Նոր Կյանք փողոց 7, թիվ 2 հասցեում գտնվող շենքի 1-ին հարկից 48.75 ք.մ մակերեսով տարածքը, ուղղակի ձևով 5 տարի ժամկետով վարձակալության տրամադրել Հայաստանի Հանրապետության Շիրակի մարզի Նոր Կյանքի գյուղական համայնքի ղեկավարի աշխատակազմին /գյուղապետարանին/՝ համայնքային ենթակայության մանկապարտեզի գործունեությունը կազմակերպելու նպատակով:

Միաժամանակ տեղեկացնում եմ, որ ՀՀ կառավարության 22.02.2001թ. թիվ 125 որոշմամբ սահմանված կարգի համաձայն քննարկվող տարածքի ամսեկան նվազագույն վարձավճարը կազմում է մոտ 6200 ՀՀ դրամ, սակայն Որոշման նախագծով առաջարկվում է տարածքը վարձակալության տրամադրել ամսեկան 11 000 ՀՀ դրամ վարձավճարով:
ՏԵՂԵԿԱՆՔ

«Վարձակալությամբ գույք տրամադրելու մասին»  ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        28.12.2016թ.                               թիվ  01/83-5/28874-16 
ՀՀ կառավարությանն առընթեր անշարժ գույքի կադաստրի պետական կոմիտե

30.12.2016թ.

թիվ ՄՍ/7388-16
ՀՀ Շիրակի մարզպետարան

26.12.2016թ.

թիվ 01/7921-16
ՀՀ արդարադատության նախարարություն

03.02.2016թ.

թիվ 01/14/1475-17

	1.Որոշման նախագծի վերաբերյալ առաջարկվում է.
 ա/ Նախագծի վերնագիրն համապատասխանեցնել 1-ին կետի բովանդակությանը:
   բ/ Հիմք ընդունելով ՀՀ կառավարության 22.12.2016թ. N 1334-Ն որոշումը՝ Որոշման Նախագծի 4-րդ կետում «Հայաստանի Հանրապետության կառավարություն ներկայացնել առաջարկություն`» բառերը փոխարինել «Հայաստանի Հանրապետության ֆինանսների նախարարություն ներկայացնել առաջարկություն`» բառերով, իսկ «փաստացի վճարված գումարի 20 տոկոսի չափով,» բառերը փոխարինել «ՀՀ պետական բյուջե տվյալ տարվա փաստացի վճարված գումարի 20 տոկոսը,» բառերով:

1. Որոշման նախագծի վերաբերյալ առաջարկություններ  և առարկություններ չկան: 
1. Որոշման նախագծի վերաբերյալ առաջարկություններ  չկան: 
Որոշման նախագծի վերաբերյալ առաջարկվում է

1. Նախագծի նախաբանում «կետով» բառը փոխարինել «կետը» բառով,

2. Նախագծի 4-րդ կետից անհրաժեշտ է հանել «Հանձնարարել» բառը:


	Որոշման Նախագծի վերնագիրը համապատսխանում է  Նախագծի 1-ին կետի բովանդակությանը
Ընդունվել է

Ընդունվել են

	Հիմք ընդունելով ՀՀ կառավարության 22.12.2016թ. N 1334-Ն որոշումը՝ Որոշման Նախագծի 4-րդ կետը խմբագրվել է
Որոշման նախագծում կատարվել են համապատասխան փոփոխություններ:



